
DӘCӘL XӘYAL 

Balaca, dәcәl Xәyal
Hәr bir işә qarışır.
Hamıdan küsür guya,
Konfet görsә, barışır.

Bizim Xәyala görә
Quşlar lap göynәn gedir.
Qonşudakı uşaqlar
Dәrsә nәnәynәn gedir.

Nә cavab verәk indi ,
Biz bu dәcәl Xәyala.
Yerindәn duran kimi
Tutur bizi suala.

Meyvәni kal-kal yeyir,
Yıxır bağda hasarı.
Xәyalın qorxusundan
Ağaclar meyvәlәrin
Qaldırıblar yuxarı.

XӘYAL VӘ QUZU 

Xәyal özünә 
Tapıb bir quzu.

Tutub әlindә, 
Bir çimdik duzu.
Doymayır quzu

Hey öpür, öpür. 
Xәyal quzunu
Quzu da duzu.

XӘYALIN 
ŞӘKİL DӘFTӘRİ

Xәyal durub yuxudan,
Dәrә çәkir, dağ çәkir.
Guya adam şәklidi 
Şәklә üç qulaq çәkir.

Gözünü dörd elәyib, 
Altı dәnә qol çәkir.
Ayaq çәkmir bir dәnә, 
Qarşısına yol çәkir. 

Bacısı deyir ona,
Әlli dәfә, yüz dәfә. 
Xәyal, ayağını çәk, 
Yeriyib getsin evә. 

